
ԼՎՈՎՈՒՄ ՏԵՂԻ ՈՒՆԵՑԱՎ 
«ՀԱ Ց ԵԿԵՂԵՑԻՆ ՈՒԿՐԱԻՆԱՑՈՒՍ՛»

ԳԻՏԱԿԱՆ ԿՈՆՖԵՐԱՆՍԸ

Փետրվարի 21-ին Ուկրաինայի Լվով քաղաքում Ուկրաինայի հայոց թեմի Ա 
Լվովի Կրոնի պատմության թանգարանի տնօրինության նախաձեռնությամբ 
տեղի ունեցավ «Հա յ Եկեղեցին Ուկրաինայում» խորագրով մեկօրյա գիտական 
կոնֆերանս' նվիրված Հայաստանում քրիստոնեության պետական կրոն 
հռչակման 1700-ամյակին:

Կոնֆերանսին իր ողջույնի ե օրհնության գիրն էր հղել Նորին Սուրբ Օծություն 
Տ .Տ . Գարեգին Ա Ամենայն Հայոց Կաթողիկոսը, որն ընթերցեց Մայր Աթոռից 
այս կոնֆերանսին իր մասնակցությունը բերած Ներսեհ աբղ. Խալաթյանը:

Կոնֆերանսի ընթացքում ներկայացվեց Հայ Առաքելական Եկեղեցու Ա 
ուկրաինահայության պատմությունը: Ուկրաինայի հայոց թեմի առաջնորդ Տ . 
Նաթան եպիսկոպոս Հովհաննիսյանն իր «Հա յ Առաքելական Եկեղեցի, 
պատմական-վարդապետական ուրվագիծ» բանախոսությամբ ներկաներին 
ծանոթացրեց Հայ Եկեղեցու սկզբնավորմանը, պատմական փուլերին ու վարդա
պետական առանձնահատկություններին: Կոնֆերանսին մասնակից ուկրաինացի 
գիտնականների զեկուցումները վերաբերվում էին Ուկրաինայի հայկական 
գաղութի պատմությանը, մշակույթին ու արվեստին և նվիրված էին հետևյալ 
թեմաներին' «Հա յ եկեղեցական կազմակերպության սկզբնավորումը Ուկրաինա
յով  Ժ Գ-Ժ Դ  դարերում» /պրոֆ. Ցարոսլավ Դաշկևիչ. կոնֆերանսի ընթացքում 
Վեհափառ Հայրապետի Կոնդակով նրան շնորհվեց «Ս . Սահակ - Ս. Մեսրոպ» 
շքանշան/, «Հա յ Եկեղեցին Լվովում ժ է  դարում» /Նատսղիա Կուչմարիկ/, 
« Լվովահայության արվեստի հուշարձանները՛ Ազգային թանգարանի հավաքա
ծուից» /Օլեգ Սիդոր/, «Հայկական միջնադարյան սրբապատկերային արվեստը 
Ուկրաինայում» /Լև Սկոպ/, «Հայկական մշակութային հուշարձանները Լվովի 
թանգարաններում» /Նադիա Կրիվոնոս/ և այլն:

Կոնֆերանսի ավարտից հետո Լվովի Կրոնի պատմության թանգարանում 
բացվեց «Հա յ Եկեղեցին Ուկրաինայում» ցուցահանդեսը: Ուկրաինական հունա- 
կաթոլիկ Եկեղեցու հոգևոր պետի օգնական գերաշնորհ Լյուբոմիր եպս. Հազարն 
իր ողջույնի խոսքում ընդգծեց լվովահայության ունեցած պատմական ավանդը ոչ 
միայն հայերի, այլև ուկրաինացի ժողովրդի պւստմամշակաթային կյանքում: 

Հանդիսությունների կազմակերպիչներն ընդգծեցին երկու ժողովուրդների 
Եկեղեցիների, հասարակական և գիտական կազմակերպությունների միջև 
հետագա համագործակցության անհրաժեշտությունը: Իբրև սկիզբ' Կրոնի 
պատմության թանգարանի տնօրինությունը ծրագրել է  թանգարանում ստեղծել 
«Ուկրաինայում Հայ Եկեղեցու պատմության» բաժին, իսկ հետո ճաև աոանձին 
մի թանգարան, որպիսին եղել է Լվովում մինչև մեր դարի 30-ական թվական
ները: Կրոնի պատմության թանգարանը նախատեսում է նաև ցուցահանդեսներ 
կազմակերպել Մայր Աթոռ Սբ. էջմիւսծնում և Հայ Առաքելական Եկեղեցու 
ցուցահանդեսներ' Ուկրաինայի թանգարաններում:

Մ Ա Մ Լ Ո  Դ Ի Վ Ա Ն  Մ Ա Յ Ր  Ա Թ Ո Ռ Ի




